
PENGENALAN 
 

LATAR BELAKANG 

 
Lembaga Pelesenan Kenderaan Perdagangan (LPKP) telah ditubuhkan di bawah 
Seksyen 3 Akta LPKP 1987 (Akta 334) bertujuan untuk melaksana dan menguatkuasa 
akta tersebut serta kaedah-kaedah yang telah diperuntukkan di bawahnya mengenai 
pelesenan dan pengawalseliaan kenderaan perdagangan dan mengenai perkara-
perkara yang berkaitan dengannya.  
 
Pada tahun 2018, Lembaga Pelesenan Kenderaan Perdagangan Sabah dan Sarawak 
telah diletakkan di bawah Kementerian Pengangkutan Malaysia dan 
menguatkuasakan Akta LPKP 1987 (Akta 334) setelah diserahkan oleh Jabatan 

Perdana Menteri. 
 
Ibu pejabat LPKP Sabah terletak di Kota Kinabalu, manakala, dua (2) pejabat 
cawangan terletak di Tawau dan Sandakan. 
 
Ibu pejabat LPKP Sarawak pula terletak di Kuching, LPKP Sarawak turut mempunyai 
dua (2) pejabat cawangan iaitu (Zon Utara) di Miri dan (Zon Tengah) di Sibu. 

 

VISI  
 
“Peneraju Transformasi Perkhidmatan Kenderaan Perdagangan Bertaraf Dunia” 
 

MISI  

 
“Memastikan Perkhidmatan Pelesenan Kenderaan Perdagangan Berdaya Saing 
Tinggi, Telus, Berintegriti Dan Bersepadu” 
 

OBJEKTIF 

 

x Merancang dan mewujudkan dasar dan syarat-syarat pelesenan kenderaan 

perdagangan. 
 

x Melaksana dasar, polisi dan syarat-syarat pelesenan yang telah ditetapkan. 
 

x Menggalakkan pelanggan yang berpotensi untuk berlesen dengan LPKP. 
 

x Memantau dan menilai impak pelaksanaan dasar, polisi dan syarat-syarat 
pelesenan. 

 

x Mempertimbangkan dan meluluskan permohonan baharu, membaharui dan ubah 
syarat lesen kenderaan perdagangan berasaskan keperluan semasa. 

x Menguatkuasakan peruntukan undang-undang di bawah Akta LPKP  1987 (Akta 

334) dan kaedah-kaedah berkenaan. 
 

x Memantau pematuhan undang-undang oleh pengusaha kenderaan perdagangan. 

 

x Menyelesaikan aduan masyarakat terhadap perkhidmatan kenderaan 
perdagangan. 

 

x Meningkatkan aspek-aspek keselamatan, keselesaan dan keceriaan 
pengangkutan awam 

 

TERAS STRATEGI 
 

x Mewujudkan peluang perniagaan melalui pemberian lesen kenderaan 
perdagangan kepada organisasi atau individu yang berkelayakan dan berminat 
dalam bidang ini. 

 

x Memberi latihan dan khidmat nasihat kepada pengusaha kenderaan perdagangan 
melalui kursus dan dialog bagi mengembangkan budaya keusahawanan dan 

meningkatkan kefahaman mereka tentang dasar serta peraturan baru LPKP. 
 

x Mewujudkan dasar dan peraturan baru bagi melindungi hak dan kepentingan 

pengusaha serta pengguna. 
 

x Mewujudkan suasana yang kondusif bagi melahirkan usahawan berdaya saing 
supaya kekal dan lebih kreatif dalam usaha meningkatkan kualiti perkhidmatan. 

 

BIDANG KUASA DAN FUNGSI 
 
Bidang kuasa dan fungsi LPKP Sabah dan Sarawak sebagaimana yang 
diperuntukkan di bawah Akta LPKP 1987 (Pindaan 1998) adalah seperti berikut ; 
 

x Menimbang dan meluluskan permohonan untuk mendapatkan lesen baru, 
membaharui dan ubahsyarat bagi semua kelas lesen kenderaan perdagangan di 
seluruh negeri Sabah dan Sarawak masing-masing; 

 

x Mengenakan syarat-syarat ke atas semua kelas lesen kenderaan perdagangan 

yang meliputi penetapan kadar tambang, penentuan peringkat tambang, jadual 
perjalanan, bilangan penumpang, kawasan operasi, berat dan jenis barang-barang, 
hal-hal pengendalian dan syarat-syarat khas yang lain; 

 

x Menggantung, membatal atau mengenakan apa-apa hukuman yang sesuai atas 
mana-mana kelas lesen kenderaan perdagangan yang disabitkan kesalahan 
melanggar syarat lesen atau tidak mematuhi mana-mana peruntukan Akta LPKP 
1987 (Pindaan 1998) serta kaedah-kaedah yang diperbuat dibawahnya serta 
undang-undang lain yang berkuat kuasa; 

x Menentukan tempoh kuatkuasa lesen bagi semua kelas lesen kenderaan 

perdagangan; 
 

x LPKP Sabah: mengeluarkan semua lesen kenderaan perdagangan dan 

pengangkutan awam untuk negeri Sabah dan lesen sementara ke atas kenderaan 
perdagangan dari Sarawak, Brunei dan Kalimantan (Indonesia) yang memasuki 
Sabah; 
 

x LPKP Sarawak: melesenkan kenderaan perdagangan dari Sabah, Brunei, dan 

Kalimantan Barat Indonesia atau negara lain yang dibenar beroperasi di Sarawak; 
 

x Membuat kajian laluan baru sebelum memberi pertimbangan ke atas permohonan 
untuk mendapatkan lesen bas bagi laluan-laluan yang dipohon; 

 

x Mengumpul rekod, penyata kewangan, statistik atau dokumen lain berhubung 

perniagaan pemegang lesen  kenderaan perdagangan; 
 

x Menentukan prosedur permohonan, memproses dan menimbang permohonan 

lesen, mengenakan bayaran, menetapkan penalti dan menentukan tanda 
pengenalan kepada kenderaan perdagangan; 

 

x Melaksanakan tugas-tugas yang berhubung dengan penguatkuasaan ke atas 

syarat-syarat lesen kenderaan perdagangan. 

PERUTUSAN PENGERUSI  

LEMBAGA PELESENAN KENDERAAN  PERDAGANGAN SABAH 
 
Salam Sejahtera, 
 
Terlebih dahulu, saya dan seluruh Anggota Lembaga Pelesenan Kenderaan 
Perdagangan Sabah ingin mengucapkan syabas dan tahniah di atas penerbitan Buku 
Laporan Tahunan Lembaga Pelesenan Kenderaan Perdagangan (LPKP) Sabah dan 
Sarawak bagi tahun 2021. 
 
Penerbitan buku laporan tahunan ini adalah penting kerana ianya bukan sahaja untuk 
tujuan dokumentasi tetapi juga sebagai rujukan pada masa akan datang bagi melihat 
pencapaian dan sumbangan kerajaan kepada masyarakat menerusi jabatan dan 
agensi di bawah Kementerian Pengangkutan Malaysia. 
 
Pada tahun 2021, sektor pengangkutan turut terjejas teruk disebabkan oleh pandemik 
COVID-19 yang melanda seluruh dunia, termasuk Malaysia. Golongan yang 
bergantung sepenuhnya kepada sektor ini seperti pemandu teksi, bas, bas sekolah, 
e-hailing serta lain-lain telah kehilangan punca pendapatan. 
 
Bagi meringankan beban ini, kerajaan telah memberikan bantuan khas kepada 
mereka yang terkesan menerusi beberapa siri bantuan seperti Pakej Rangsangan 
Ekonomi Prihatin Rakyat (PRIHATIN), Pakej Bantuan Perlindungan Ekonomi & 
Rakyat (PERMAI) serta Program Strategik Memperkasa Rakyat Dan Ekonomi 
Tambahan (PEMERKASA+) yang melibatkan peruntukan sebanyak RM8.2 juta dan 
seramai 12,390 orang penerima bagi tahun 2020 dan 2021. 
 
Berdasarkan kepada senario pandemik COVID-19 di negara ini, kerajaan dijangka 
akan melonggarkan beberapa peraturan dan SOP bagi tahun 2022 yang turut 
melibatkan sektor pengangkutan dan sudah semestinya akan memberikan sinar 
kepada pemain industri ini khususnya di Sabah. 
 
Dalam hal ini, LPKP Sabah akan terus memainkan peranan bagi memastikan sektor 
pengangkutan awam dan kenderaan perdagangan kekal relevan serta setaraf dengan 
sistem pengangkuutan awam di peringkat nasional dan antarabangsa. 
 
YBHG. DATO' CHIN KIM HIUNG  
PENGERUSI  
LEMBAGA PELESENAN KENDERAAN PERDAGANGAN SABAH 
 
 
 
 
 
 
 
 

 
 



Laporan Tahunan 2021 | LPKP Sabah & Sarawak 
 

6 
 

PERUTUSAN SETIAUSAHA  

LEMBAGA PELESENAN KENDERAAN  PERDAGANGAN SABAH 
 
Assalamualaikum dan Salam Sejahtera, 
 
Pertama sekali saya ingin memanjangkan kesyukuran kepada Allah S.W.T kerana 
Buku Laporan Tahunan 2021 Lembaga Pelesenan Kenderaan Perdagangan (LPKP) 
Sabah dan Sarawak telah berjaya diterbitkan. 
 
Tahun 2021 merupakan satu lagi tahun yang mencabar disebabkan oleh pandemik 
COVID-19 yang masih melanda negara kita. Pelaksanaan SOP ketat oleh kerajaan 
menerusi Perintah Kawalan Pergerakan (PKP) dan Pelan Pemulihan Negara (PPN) 
telah menghadkan operasi kebanyakkan sektor sama ada swasta atau kerajaan. 
 
Sebagai agensi yang berperanan mengeluarkan lesen kepada pengusaha kenderaan 
perdagangan di Sabah, LPKP Sabah optimis bahawa sektor ini akan terus bergerak 
walaupun dalam situasi yang sukar. 
 
Ini dapat dilihat menerusi kutipan hasil dan jumlah permohonan lesen pengangkutan 
pada tahun 2021 yang meningkat berbanding tahun 2020. 
 
Pada tahun 2021, jumlah pungutan hasil LPKP Sabah adalah sebanyak 
RM4,730,128.25 berbanding RM2,751,573.00 pada tahun 2020 iaitu peningkatan 
sebanyak 71 peratus. 
 
Manakala jumlah permohonan lesen bagi tahun 2021 adalah sebanyak 14,367 
permohonan berbanding 8,159 permohonan pada tahun 2020 iaitu peningkatan 
sebanyak 76 peratus. 
 
Menuju ke hadapan, LPKP Sabah berharap agar tahun 2022 akan memberikan lebih 
banyak sinar kepada sektor pengangkutan di Sabah selepas kita melalui tempoh yang 
sukar selama lebih dua tahun disebabkan oleh pandemik COVID-19. 
 
Kerja sama dan komitmen secara holistik dari semua pihak sudah semestinya amat 
diperlukan bagi memastikan hala tuju sektor pengangkutan awam tercapai dan 
seterusnya dapat memberi manfaat kepada pengguna, pemain industri mahupun 
kerajaan. 
 
Akhir sekali, syabas dan tahniah kepada semua pihak yang terlibat sama ada secara 
langsung atau tidak langsung dalam penerbitan Buku Laporan Tahunan 2021 
Lembaga Pelesenan Kenderaan Perdagangan Sabah & Sarawak. 
 
NORSIAH BINTI PATAH 
PENGARAH / SETIAUSAHA 
LEMBAGA PELESENAN KENDERAAN PERDAGANGAN SABAH 

